
«Халёх тёрёшнипе: патшалёх пулёшнипе»

Ял-йышпа пулсан малалла =ул у=ёл.

– Çĕршыв ял çине çаврăнни, ман шут-
па, ялăн малашлăхĕ пуррине çирĕпле-
тет. Çакă Шетмĕпуç территори пайĕшĕн 
те ют мар. Борис Арефьевич, территори 
пайĕнчи ялсене çывăх вăхăтра мĕнле 
çĕнĕлĕхсем çитмелле?

– Паян эпир хăвăрт улшăнса пыракан 
пурнăçра пурăнатпăр. Çакна пирĕн тер-
ритори пайĕнче пурăнакансем лайăх ăн-
ланаççĕ. Вĕсем çĕнĕлĕхсене кĕтсе илме 
хатĕрри территори пайĕнчи ял çынни-
семпе ирттерекен тĕл пулусенче те аван 
курăнать. Пирĕн граждансем пурнăçпа тан 
пыма тăрăшни пире те кун йĕркинчен юл-
масăр ĕçлеме ыйтать. Эпир çапла тăват-
пăр та. Территори пайĕн тытăмĕнче паян 
8 ял: Шетмĕпуç, Катăкуй, Карманкасси, 
Мăн Турхан, Сарчак, Автанкасси, Тивĕш, 

Опрыскьял. Вĕсенче пурăнакансем ма-
лашлăха шанса ытларах чухне хăйсен 
тăрăшулăхĕпе калăпăшлă ĕçсем туса ирт-
тереççĕ. Палăртма кăмăллă, пурте хăй-
сен умĕнчи тĕллевĕсене вăхăтра тата па-
халăхлă пурнăçлассишĕн тăрăшаççĕ. 

– Эсир пурнăçпа тан пынинче Чăваш 
Республикинче пуçарулăх проекчĕсем 
анлăн ĕçлени те пĕлтерĕшлĕ. Çапла 
мар-и?

 – Питех те тĕрĕс ыйту. Юлашки çулсенче 
Чăваш Республикинче ялта пурăнакансен 
пуçарулăх проекчĕсене ытларах çул пани-
не куратпăр.  Эпир те кунта çул хĕррине 
тăрса юлас мар тесе ĕçлетпĕр. Муниципа-
литет округĕн депутачĕпе Александр Давы-
довпа, хамăр енри активистсемпе, вĕрентÿ 
тата культура ĕçченĕсемпе пĕр тĕллевлĕ 

вăй хурса ялта пурăнакансене пĕр чăмăра 
пухма хал çитертĕмĕр. Пурте  пĕрле пулни 
çĕнĕ тĕллевсем уçать. Çапла вара хамăр 
территори пайĕнче эпир пурнăçран юл-
масăр аталанса пыма тăрăшатпăр. Кăçал 
çеç патшалăх пулăшăвĕпе усă курса хамăр 
территори пайĕнче 7 пуçарулăх проектне 
пурнăçларăмăр. Умра – вĕсене йышăнас-
си. Подрядчиксем хăйсен яваплăхне туйса 
ĕçленĕрен кунта халĕ çивĕч ыйтусем пул-
малла мар тесе шутлатăп. 

– Хăвăра лайăх пĕлнĕрен. Эсир мĕн 
пурнăçланипе çеç лăпланса ларас çук. 
Çулталăк вĕçленсе пынă май умри тĕл-
левсем пирки каласа хăвармăр-ши?

 – Ку таранччен пурнăçланă ĕçсене ялта 
пурăнакансем алă тупанĕ çинчи пек курса 
тăни малалла та тăрăшуллă пулма ыйтать. 
Эпир çак çултан айккинче юлас мар тетпĕр. 
Çапла вара çĕнĕ тĕллевсем палăртрăмăр. 
Тăрăшуллă ĕçлесен вĕсем вăхăтра пур-
нăçланасси пирки манăн иккĕленÿ çук. 

Паян Чăваш Республикинче 2025 çул 
валли пуçарулăх бюджечĕн проекчĕсем 
хатĕрлесси пырать. Ял çыннисен иртнĕ 
çулсенчи тăрăшулăхĕ çине пăхсан çывăх 
малашлăхра та пит хĕретмелле пулмас-
са шанатăп. Çак шанăçпах çĕнĕ проект-
сем хатĕрлерĕмĕр. Çитес çул валли эпир 
вĕсене виççĕ пăхса хăварнă. Пĕрремĕшĕ – 

Шетмĕпуç территори пайĕнчи Турхан ялĕн-
чи Мичурин ячĕллĕ урамра шыв пăрăхне 
тĕпрен юсасси. Унăн пĕтĕмĕшле хакĕ – 4 
миллион та 367 пин те 841 тенкĕ. Иккĕмĕш 
проект та  шыв пăрăхĕ хурассипех çыхăн-
нă. Ăна Карманкасси тата Катăкуй ялĕсем 
валли пăхатпăр. Проектăн пĕтĕмĕшле хакĕ 
5 миллион та 891 пин те 444 тенкĕ ытла-
рах.

Çак кунсенче халăхпа канашласа 3-мĕш 
проектпа ĕçлеме пуçларăмăр. Ун тăрăх 
карманкассисемпе катăкуйсен ялти шыв 
башнине çĕнетмелле. Унăн проект хакĕ – 
3789770 тенкĕ. 

Асăннă ĕçсене пурнăçлама кăçал 
çĕнĕлĕх пур: проектсене çул пама ял 
çыннисен Госуслугине кĕрсе сасăла-
малла. Кун пирки çынсене ăнлантарса. 
Сасăлав вăхăчĕ – ноябрĕн 10-мĕшĕччен. 

Хальхи вăхăтра çак объектсене çитес 
çулхи ĕç планне кĕртессипе ĕçлетпĕр. Пĕр-
ремĕш объектра çынсене явăçтарассипе 
тата ăнлантару ĕçĕ ирттерессипе Алексей 
Сергеевич Васильев яваплă пулса тăрать. 
Катăкуйпе Карманкассинче вара ял çынни-
сене пĕр çыхха пухассипе Луиза Ивановна 
Александровăна ырăпа палăртмалла. Пĕр-
лехи тăрăшулăхпа ял тăрăхĕ тирпей-илем-
пе хăтлăх ыйтăвĕсене çывăх малашлăхра 
та кун йĕркинчен кăлармĕ. 

Муркаш муниципалитет округĕнче патшалăх пулăшăвĕпе ял çыннин пурнăçне 
ырă улшăнусем кĕртесси тĕп тĕллев пулса тăрать. 

Шетмĕпуç территори пайĕн пуçлăхĕ Борис ВАСИЛЬЕВ ялсенче пурăнакансем ыран-
хи куна пăхса ĕçлени пирки каларĕ.  Борис Арефьевич кăçалхи ĕç-хĕлпе паллаштар-
нипе пĕрлех Шетмĕпуç территори пайĕн умри тĕллевĕсем çинче те чарăнса тăчĕ. 
Ĕçлекен пĕр вырăнта тăмастех çав.  Çывăх вăхăтра пурнăçлама тĕллеве лартнă 
ĕçсем тата вĕсене пурнăçламалли мелсем ыррине кăна шантараççĕ. Çавăнпа та ял-
сенчи пуçаруллă çынсем те умри тĕллевсене пурнăçа кĕртме активлă хутшăнаççĕ. 
Вĕсем кашни ялтах, çитес çул пурнăçлама палăртнă пур объектра та, пуçарулăхпа 
палăраççĕ тата ыттисене хавхалантараççĕ. Умри тĕллевсене пурнăçлама пурте 
пĕр çын пек хутшăнни ялта пурăнакансене ыранхи кунпа пурăнма хавхалантарать.

Эпир ик. яла шыв к.ртесш.н
Пуçарулăх бюджечĕн проекчĕсене пур-

нăçланă пирки Чуманкасси территори 
пайĕн пуçлăхĕ Николай Белов каласа па-
рать: 

– Ял çыннисемпе пĕрле  вырăнти пур-
нăç условине лайăхлатма тăрăшатпăр. Ку 
тĕлĕшпе  пуçарулăх бюджечĕн программи 
пысăк пĕлтерĕшлине палăртас килет. Çын-
сем çак программăна ăнланаççĕ, унта актив-
лă хутшăнма тăрăшаççĕ.

Пуçарулăх бюджечĕн программипе эпир 
вырăнта майĕпен ял пĕвисене тасатса вĕсен 
пуçĕсене çирĕплететпĕр, çулсене вак чул 
сарса юсатпăр тата ытти ĕç тăватпăр.  2024 
çулта Чуманкасси территори пайĕ пуçарулăх 
бюджечĕн программине хутшăнса 4 проект 
пурнăçлама пултарчĕ. Çаксем пурте ял 
пĕвисене тасатассипе çыхăннă: пĕрремĕшĕ 
– Чуманкассинчи Советская урамра, проект 
хакĕ 1 млн тенкĕ майлă;  иккĕмĕшĕ – Якат-
кассинче, проект хакĕ 1 млн тенкĕ çурă 
майлă; виççĕмĕшĕпе тăваттăмĕшĕ – Исе-
терккĕре, хакĕсем 250 пин тенкĕ тата 1 млн 
тенкĕ çурă.

 2025 çулта Исетерккĕ тата Анаткас Апаш 
ялĕсенче пурăнакансене ĕçмелли паха шы-
впа тивĕçтерес тетпĕр. Ку тĕлĕшпе çынсем-
пе тĕл пулса калаçнă, пĕрлехи пуху ирттер-
нĕ, çынсен шухăшне шута илнĕ – шывĕ, чăн 
та, пурне те кирлĕ. Пуçарулăх бюджечĕн 
программине кĕме шанатпăр, вырăнти çын-
сенчен ку тĕлĕшпе  укçа пуçтартăмăр.

Анаткас Апаш ялĕнчи проект хакĕ – 3 млн 
çурă тенкĕ ытларах, Исетерккĕри Емелья-
нов урамĕнчи ĕç хакĕ – 2 млн тенкĕ ытла, 
çак ялти ытти урамри ĕçе пирĕн 8 млн тенкĕ 
ытлалăх пурнăçламалла.  

Çынсене çĕнĕлĕх пирки – проектсен кон-
курс суйлавĕ пирки – ăнлантарнă. Малашне 
граждансен вырăнти проектсемшĕн  пат-
шалăх тата муниципалитет пĕрлехи пор-
талĕн системинче сасăламалла, пурне те 
çак кунсенче сасăлава активлă хутшăнма 
ыйтатăп. Вăхăтра сасăлани хушма балл 
пухма май парать.

Проект Чăваш Ен Цифра мини-
стерстви пулăшнипе пурнăçланать.

Пулёшупа усё курма
тёрёшатпёр

Юнкă территори пайĕн активисчĕ На-
дежда Шандимирова:

– Юлашки çулсенче хăйсен пурнăç-
не лайăхлатас тĕллевпе ялти халăх пĕр 
шухăшлă пулса тата харпăр хăй укçи-тен-
кине пуçтарса тĕрлĕ проекта активлă 
хутшăнма тытăнчĕ. Каласа хăвармал-
ла, пуçарулăх бюджет программи  ялта 
пурăнаканшăн ял-сала инфраструктурине 
çĕнетме, тавралăха хăтлăлантарса тир-
пей-илем кÿме пулăшакан тĕп мелсенчен 
пĕри пулса тăчĕ. Пуçаруллисене пат-
шалăх та укçа-тенкĕ уйăрса парса пулă-
шать. Çакăн ырă енне ялсенче пурăна-
кансем хăвăрт ăнланса илчĕç. Вĕсем паян 
унта активлă хутшăнма тăрăшаççĕ.

Халăхран пухнă тата бюджет програм-
мипе уйăрнă укçа-тенкĕпе юлашки çул-
сенче, муниципалитет округĕнчи ытти вы-
рăнсенчи пекех, Юнкă территори пайĕнче 
те пысăк калăпăшлă ĕçсем туса ирттерме 
май килчĕ. Вĕсем ытларах вăл е ку çул-
талăк тематикипе килĕшÿллĕн пурнăçлан-
са пыраççĕ.

Телейлĕ ачалăх çулталăкĕнче – 2023 
çулта – пуçарулăх бюджечĕпе усă кур-
са Юнкă ялĕнчи çĕнĕ урамра ача-пăча 
лапамĕ хута кайрĕ. Халĕ кунта кунĕпе 
ача-пăча сасси янăрать. Унăн уссине кура 
ашшĕ-амăшĕсем те тĕпренчĕкĕсемпе 
уçăлма тухсан çакăн пек вырăн пурришĕн 
чунтан савăнаççĕ.

Чăваш Енре 2024 çул – Экологи куль-
турин тата çут çанталăкпа перекетлĕ усă 
курассин çулталăкĕ. Юнкă территори пай-
ĕнче пурăнакансем ăна та пĕр çын пек 
ырласах йышăнчĕç. Çапла вара Канаш 
выççăлккинче пурăнакансем пĕрле пул-
са çут çанталăк этемлĕх сăпки пулнине 
асра тытса пуçарулăх бюджет програм-
мипе ял варринчи пĕвене тасатрĕç. Иртнĕ 

çу кунĕсенчи шăрăх çанталăкра тасатса 
илемлетнĕ çак пĕве ял çыннисемшĕн ыр-
лăх çеç пулчĕ. Кÿршĕ ялсем те тăрă шывпа 
çу каçа  кăмăллă çеç пулчĕç. Ку тăрăхшăн 
асăннă пĕве чăн-чăн кану вырăнĕ пулса 
тăчĕ. Çармăçкасси ялĕнче халăха па-
халăхлă шывпа тивĕçтерес тесе шыв 
башни хута янине те пысăк пĕлтерĕшлĕ 
ĕç тесе палăртассăм килет.

Юнкă ялĕнчи Явăльня урамĕнче 
пурăнакансем çут çанталăка упрассине 
хăйсен умĕнче тăракан тĕп тĕллевсенчен 
пĕри тесе йышăнаççĕ. Çавăнпа явăльня-
сем кăçал пĕр шухăшлă пулса, çине тăр-
са, укçа пуçтарса çак программăна кĕрсе 
юлма тĕллев лартнă. Ку вăл – асăннă ял 
çыннисемшĕн пысăк пĕлтерĕшлĕ. Пĕвене 
тасатса йĕркене кĕртсен пушар хăруш-
сăрлăхĕ те ялта тимлĕхре пулĕ. Кунпа 
пĕрлех ял çыннисемпе ача-пăча та шăрăх 
вăхăтра шыва кĕрсе савăнĕç. Çак ĕç хакĕ 
965858 тенкĕпе танлашать. Ял çыннисем 
программăна кĕме 96 пин тенкине вăхăтра 
пуçтарнă та ĕнтĕ.

2025 çул – Çĕнтерÿпе патриотлăх çул-
талăкĕ, Тăван çĕршывăн Аслă вăрçи 
вĕçленни 80 çул. Çакна тĕпе хурса Пĕр-
ремĕш Май выççăлккинче пурăнакансем 
те пуçарулăх бюджечĕпе усă курса Тăван 
çĕршывăн Аслă вăрçинче тата СВОра пуç 
хунисене асăнса ялта палăк çĕклес тĕл-
левлĕ. Çак ĕçĕн хакĕ 750618 тенкĕ. Ял 
çыннисен тÿпи – 75 пин тенкĕ. Пуçарул-
лисем хавхалантарса пынипе тата çивĕч 
ыйтăва вăхăтра татса пама ял çыннисем 
пĕр шухăшлă пулнипе пĕрлехи енчĕке çи-
телĕклĕ укçа-тенкĕ пухнă та ĕнтĕ.

Юнкă территори пайĕнче ĕçлекенсе-
не патшалăх пулăшăвĕпе пĕлсе, çынсен 
пуçарăвне шута илсе ĕçленĕшĕн тав тăвас 
килет. Ĕçĕсем малашне те ăнса пыччăр.

,м.тре _ ял 
клуб.

Надежда Никитина, Çатракасси террито-
ри пайĕн пуçлăхĕ:

– Çатракасси территори пайĕн тĕп усадь-
бинче те пĕрремĕш çул мар ĕнтĕ клуб ыйтăвĕ 
çивĕч тăрать. Вăл пурнăçа кĕриччен халĕ 
вăхăт нумаях юлмасть. 2025 çул валли çын-
сен пуçарулăхĕпе усă курса ялта клуб тума 
пăхнă. Проект хакĕ – 14598 пин тенкĕ. Ăна 
пурнăçлассипе конкурс ноябрĕн 10-мĕшĕч-
чен пырать. 

Территори пайĕ çынсем Госуслугинче 
çак проектшăн сасăлама активлă хутшă-
насса шанать.

Ик. проект
Алексей Кириллов, Муркаш тер-

ритори пайĕн пуçлăхĕ:
– Муркаш территори пайĕнче çи-

тес  çул Шаптак ялĕнче Прудовая 
урамран Заречная урама каçнă вы-
рăнти пĕвене тасатса дамбăна çирĕ-
плетме палăртаççĕ. Проект хакĕ 5 
млн тенкĕ. 

Малиновка ялĕнче шыв пăрăхĕсе-
не юсамалла тата çĕнĕ башня ларт-
малла. Проект хакĕ – 3 млн та 771 
пин тенкĕ.

Территори пайĕ ку тăрăхра 
пурăнакансене Госуслугинче ун-
шăн активлă сасăлама ыйтать.

Тивĕшри шыв башнине вырнаçтарнă самант. Автанкассинче чул сарнă çул кăçал пулать. 


